
ID-DIPARTIMENT GĦALL-KURRIKULU, 
TAGĦLIM TUL IL-ĦAJJA U IMPJEGABILITÀ 

Karta Mudell għall-Iskejjel Primarji 2024 

Il-Sitt Sena      IL-MALTI (Il-Fehim mis-Smigħ)             Il-Ħin: 30 minuta 
 

 

 

 

 

Il-Karta tal-Għalliema 
Gwida għat-Tmexxija tal-Eżami tal-Fehim mis-Smigħ 

 
1. Qassam il-karti bil-mistoqsijiet u itlob lit-tfal jiktbu isimhom, kunjomhom u 

l-klassi. Ibda r-rikording u ara li kulħadd qed jisma’. L-iskript jinqara darbtejn.  
 
                  Agħfas din il-ħolqa biex tisma’ r-rikording li jinkludi l-filmat: 

                                                     
https://youtu.be/72xhJIIPass 

 
2. F’każ li r-rikording ma jaħdimx sew, aqra l-iskript kollu bil-mod u b’leħen ċar 

kemm tista’. L-iskript aqrah darbtejn, kwarta kull darba.  
 

Tfal, merħba għal dan l-eżami tas-smigħ. 
Tistgħu tibdew taraw l-eżerċizzji li għandkom fil-karta ta’ quddiemkom. Għandkom 5 
minuti għal dan. Għalissa tiktbu xejn.    

(Wara 5 minuti) 
Issa se taraw u tisimgħu l-ewwel filmat qasir. Segwuh sew għax wara tridu twieġbu 
l-mistoqsijiet fuqu. Wara l-filmat, se jinqrawlkom taħriġ A u B. Waqt li qed issegwu 
l-filmat, tistgħu tibdew taħdmu t-taħriġ A u B. Il-filmat u l-mistoqsijiet se 
tisimgħuhom darbtejn. 
 

 

Narċis 
 
Ftit huma dawk il-pjanti magħrufa mal-Maltin u l-Għawdxin daqs in-Narċis. Ir-riħa 
tfuħ u s-sbuħija tal-fjuri fi żmien il-ħarifa u x-xitwa jagħtu kulur kull fejn jikbru, fi 
żmien meta l-kampanja tkun għadha nieqsa mill-ilwien tal-fjuri tar-rebbiegħa. 

https://youtu.be/72xhJIIPass

Il-weraq u l-fjuri joħorġu minn basla wara l-ewwel xita. 
Fi żminijiet imbiegħda, in-narċis kont issibu kullimkien jiksi l-kampanja b’tapit abjad. 
Imma llum, għalqa bħalma hi din saret ferm inqas komuni, għall-fatt li ħafna huma 
dawk li jaqtgħu l-fjuri biex iżejnu bihom id-djar, ċimiterji u postijiet oħra. Meta 
tinqata’ l-fjura, il-pjanta m’għandhiex ċans tipproduċi ż-żerriegħa biex jikbru pjanti 
oħra fis-snin ta’ wara. 
Biż-żmien hemm iċ-ċans li din il-pjanta tinqered totalment minn pajjiżna, bħalma 
ġralhom pjanti oħra bi fjuri attraenti. Għal din ir-raġuni n-narċis ġie protett bil-liġi u 
ma jistax jinqata’ jew issirlu xi forma ta’ ħsara. 
Ftit huma l-annimali u l-insetti li jieklu n-narċis għax is-sustanzi tiegħu jagħmlu 
ħsara lil min jieklu. Imma d-dudu tal-baħrija evolva biex jaċċetta dawn is-sustanzi. 
In-Narċis! Pjanta sabiħa li għandha titgawda fl-ambjent naturali tagħha minna l-
bnedmin u mill-ħlejjaq li jiddependu fuqha. 

* * * 
Issa se naqralkom taħriġ A u B. Waqt li qed naqralkom, tistgħu tkomplu taħdmu 
t-tweġibiet. 
 

Taħriġ A.  
Immarka t-tweġiba t-tajba billi tagħmel sinjal fil-kaxxa t-tajba.                    (6 marki)  

 
 
 

In-numru wieħed: In-narċis huwa pjanta li tagħmel fjuri jfuħu.         Veru jew falz?  
In-numru tnejn: In-narċis jikber fir-rebbiegħa.                                    Veru jew falz? 
In-numru tlieta: In-narċis m’għandux bżonn xita biex jikber.             Veru jew falz? 
In-numru erbgħa: In-narċis jagħmel fjuri bojod.                          Veru jew Falz? 
In-numru ħamsa: Xi pjanti nqerdu totalment minn pajjiżna.               Veru jew falz? 
In-numru sitta: Ħafna annimali u insetti jgħixu fuq din il-pjanta.       Veru jew falz? 
 

 
Issa se ngħaddu għal Taħriġ B.                                                                            (4 marki) 
Kompli dawn is-sentenzi billi tagħti informazzjoni skont dak li smajt fis-silta. 
1. Jekk il-pjanta tan-narċis tinqatgħalha fjura _________________________.  
2. Illum in-narċis huwa protett bil-liġi għax __________________________. 
3. Id-dudu tal-baħrija jista’ jiekol il-fjuri tan-narċis għax _________________. 
4. Il-fjura tan-narċis għandha titgawda biss ___________________________. 

*** 
Issa se ngħaddu għat-tieni silta.  
Isimgħu sew għax wara tridu twieġbu l-mistoqsijiet fuqha. Wara l-qari, se 
jinqrawlkom ukoll taħriġ Ċ, D u E. Waqt li qed tisimgħu s-silta, tistgħu tibdew 
taħdmu t-taħriġ Ċ, D u E. Is-silta u l-mistoqsijiet se tisimgħuhom darbtejn.  
 
It-Tieni Silta                                     

Ħarġa mal-Familja 
 

Kien il-Ħadd waranofsinhar u ż-żewġt itfal kienu qegħdin iqattgħu ftit sigħat il-
Buskett mal-ġenituri tagħhom. Melissa kellha għaxar snin u kienet fil-ħames sena 
tal-Primarja. Ħuha Stefan kien sena ikbar.  
Melissa kienet qiegħda tagħmilha ta' goalkeeper bejn żewġ ġebliet taparsi lasti u 
Stefan jixxuttjalha. Spikey, il-kelb tagħhom, kien ukoll moħħu fil-ballun u mhux l-
ewwel darba li ġera warajh biex jipprova jaqbdu. Il-papà u l-mamà kienu sabu post 
għad-dell taħt siġra qrib u qagħdu jaqraw u jbillu griżmejhom bit-te mit-termos li 
kienu ħadu magħhom. 
Stefan laqat il-ballun ħażin u xeħtu qalb xi siġar ftit 'il bogħod. “Bil-mod Stefan! 
Tixxuttjax bil-qawwi!” għajtet Melissa meta rat il-ballun jogħla u jitbiegħed minn 
fejn kienet qiegħda tilgħab ma' ħuha. “Issa rridu nagħmlu xi kwarta oħra nfittxu l-
ballun”. 
Spikey beda jinbaħ xħin lemaħ il-ballun. It-tfal indunaw li l-ballun kien weħel fil-
friegħi tagħha. Stefan ixxabbat mas-siġra sakemm ġab il-ballun u reġa’ mar ikompli 
jilgħab.  

Silta adattata minn Zito Zandarell ta’ Carmel G. Cauchi 
Taħriġ Ċ.                                                                                                                  (4 marki) 
 
Immarka t-tweġiba t-tajba billi tagħmel linja taħtha, skont dak li smajt fis-silta. 
In-numru wieħed: Il-ġurnata li kienu qed jilagħbu bil-ballun kienet 

a)  il-Ġimgħa. 
b)  is-Sibt. 
ċ)  il-Ħadd. 

In-numru tnejn: Stefan kellu 

a) għaxar snin. 
b) disa’ snin. 
ċ) ħdax-il sena. 

 
 

In-numru tlieta:   Melissa u Stefan kienu 
a) ħbieb. 
b) kuġini. 
ċ)  aħwa. 

In-numru erbgħa:  Stefan kien iħobb jixxuttja l-ballun  
a) bil-mod. 
b) bis-saħħa. 
ċ)  b’saqajh ix-xellugija. 

 

 
Issa se ngħaddu għal Taħriġ D.  
Imla l-vojt bil-KELMA li smajt fis-silta u li toqgħod fil-vojt.                              (3 marki) 
In-numru wieħed: Melissa kienet tagħmilha ta’ goalkeeper bejn żewġ ___________ 
taparsi lasti. 
In-numru tnejn: Il-ġenituri ta’ Stefan u Melissa kienu għad-__________ taħt siġra. 
In-numru tlieta: Stefan laqat il-ballun ħażin u xeħtu qalb is-siġar ftit ’il 
___________. 
 
Issa wasalna għall-aħħar taħriġ, it-Taħriġ E.                                                     (3 marki) 
Wieġeb dawn il-mistoqsijiet fi KLIEMEK skont dak li smajt fis-silta. 
 

1.  Fejn kienu qegħdin Stefan u Melissa flimkien mal-ġenituri tagħhom? 
______________________________________________________________. 
2.  Min lemaħ il-ballun fuq is-siġra? 
______________________________________________________________. 
3.  X’għamel Stefan hekk kif ġab il-ballun minn fuq is-siġra? 
_____________________________________________________________.  
 
Issa se terġgħu tisimgħu s-silta u l-mistoqsijiet. Intom tkunu tistgħu tiċċekkjaw 
it-tweġibiet tagħkom u timlew fejn ħallejtu vojt.  

* * * 
Wara li jinstemgħu s-silta u l-mistoqsijiet għat-tieni darba, agħti ħames minuti 
lit-tfal biex tara li jkunu lestew it-tweġibiet tagħhom. Fl-aħħar tista’ tgħid: 

Grazzi! L-eżami tas-smigħ spiċċa. 


